Izvod iz pravila o završnom radu
Završni rad predstavlja samostalnu stručnu obradu određenog problema. 

Završnim radom student dokazuje da je na osnovu znanja stečenog tokom studija ovladao zadanom temom, da je temu obradio po predviđenoj metodologiji, da zna da koristi stručnu literaturu i terminologiju, kao i da je ispravno navodi. 

Tema završnog rada bira se iz predmeta koje sadrži studijski program (ovdje treba pojasniti i usmjeriti na četvrtu godinu). 

Moguće teme završnih radova predlažu predmetni nastavnici. Izuzetno, studentu se može pdpbriti tema završnog rada koju samostalno predloži, uz prethodnu konsultaciju sa nastavnikom kod kojeg želi da uradi završni rad.

Uz svaku temu završnog rada navodi se osnovna literatura. (Član 40)

Završni rad prijavljuje se nadležnoj službi univerzitetske jedinice. 

Student stiče pravo da prijavi završni rad kad opterećenje od predmeta i predviđeno opterećenje po osnovu završnog rada ne prelazi 30 ECTS kredita. 

Prijava završnog rada obuhvata sljedeće podatke: radni naziv teme, predmet, datum prijave i potpis mentora. 
Ispunjena i potpisana prijava ovjerava se i odlaže u dosije studenata. (Član 41)

U studijskoj godini nastavnik može preuzeti maksimalno 10 završnih radova. (Član 42)

Student može jedanput promijeniti temu završnog rada i to najkasnije u roku od 30 dana od dana odobravanja prve teme. (Član 43)
Završni rad student izrađuje samostalno. 

Nastavnik je obavezan da prati rad studenta, pomaže mu savjetima i upućivanjem u literaturu. (Član 44)

Student formira završni rad u konceptu sa svim pripadajućim dijelovima. Koncept se predaje nastavniku na uvid i pregled. Student je dužan postupiti prema uputstvima i primjedbama nastavnika, u protivnom rad se vraća na dalju doradu. 

Nastavnik je dužan da pregleda rad i vrati ga sa komentarom najkasnije za tri nedelje od dana predaje rada. (Član 45)

Nakon položenog posljednjeg ispita student može u roku od 10 dana provjeriti u nadležnoj službi univerzitetske jedinice eventualne neusklađenosti u ličnom evidencionom kartonu. 

Student predaje tri primjerka završnog rada nadležnoj službi univerzitetske jedinice. 

Nakon predaje rada u potrebnom broju primjeraka, na prijedlog mentora dekan, odnosno director univerzitetske jedinice formira komisiju i zakazuje odbranu. Komisiju sačinjavaju mentor, predsjednik i najmanje jedan član. 

Podaci o odbrani objavljuju se na oglasnoj tabli univerzitetske jedinice. Od predaje rada do njegove odbrane mora proći najmanje 5 dana. (Član 46)

Korice završnog rada sadrže sljedeći tekst:

Na vrhu:
UNIVERZITET CRNE GORE

____________________ fakultet/mjesto

Na sredini:

Ime i prezime studenta

Naslov rada

Podnaslov: Završni rad

Pri dnu:

Mjesto, Godina

Prvi završni list:

Na vrhu:

UNIVERZITET CRNE GORE

____________________ fakultet/mjesto

Na sredini:

Naslov rada

Podnaslov: Završni rad

Red niže (lijevo):

Predmet

Ime i prezime mentora

Red niže (desno):

Ime i prezime studenta

Smjer 

Matični broj

Na dnu:

Mjesto, mjesec, godina

Sadržaj rada obrađuje se kroz poglavlja: 1. Uvod, 2. Sadržaj, 3. Tekst rada, podijeljen u logična poglavlja i potpoglavlja. Na kraju rada daju se zaključci, popis literature i izvora u skladu sa usvojenim standardom, popis priloga, tabela, slika, dijagrama i drugo. 

Odbrana završnog rada sastoji se od usmenog izlaganja rezultata rada i obrazloženja izdvojenih zaključaka, kao i odgovora na pitanja komisije u vezi rezultata i zaključaka. 

Ako student ne zadovolji na odbrani završnog rada, ima pravo da zatraži da mu se odobri izbor nove teme u okviru istog ili drugog predmeta. 

Završni rad i odbrana ocjenjuju se jedinstvenom ocjenom od „odličan“ (A) do „nedovoljan“ (F). Ocjena se donosi većinom glasova članova komisije. 

